
Adran yr Amgylchedd, Bwyd a Materion Gwledig 
Llywodraeth Cymru 

 
Cymru a Lloegr 

 

Arwerthiant Arbennig TB Cymeradwy: Gwerthu Gwartheg o Safleoedd dan 
Gyfyngiadau TB i Safleoedd Pen y Daith Cymeradwy yng Nghymru a Lloegr  
 

Canllawiau ar Gymeradwyo a Gweithredu Arwerthiannau Arbennig TB yng Nghymru a Lloegr  
 

Cefndir 
 

Mae arwerthiannau arbennig TB (Marchnadoedd ‘Oren’) wedi'u cymeradwyo ar gyfer gwartheg dan gyfyngiadau TB 
yn unig ac maent yn cynnig ffordd i ffermwyr dan gyfyngiadau wneud cais am gael gwerthu gwartheg dan 
gyfyngiadau TB yn unol ag amodau Gorchymyn Crynoadau Anifeiliaid (Lloegr) 2010 neu Orchymyn Crynoadau 
Anifeiliaid (Cymru) 2010 ar ffurf crynhoad cymeradwy ar gyfer anifeiliaid sy'n cydymffurfio â'r gwaharddiad symud 
am chwe diwrnod.  
 
Ac eithrio adweithyddion amhendant wedi'u datrys sydd dan gyfyngiadau am weddill eu hoes yn Lloegr, ni 
chaniateir gwartheg o ffermydd nad ydynt dan gyfyngiadau na da byw heblaw gwartheg mewn arwerthiant 
arbennig TB cymeradwy.  
 
Mae arwerthiannau arbennig TB yn caniatáu i wartheg o fuchesi wedi'u heintio â TB yng Nghymru a Lloegr, ac 
adweithyddion amhendant wedi'u datrys sydd dan gyfyngiadau am weddill eu hoes yn Lloegr symud: 
 

 i Uned Besgi Gymeradwy (AFU) yng Nghymru a Lloegr neu  

 i Uned Besgi Gymeradwy (Uwch) â phori (AFUE) yn Lloegr neu  

 yn syth i gael eu lladd. 
 
O 1 Gorffennaf 2021, gellir anfon gwartheg o AFUs neu AFUEs i Arwerthiannau Arbennig TB yng Nghymru a Lloegr 
â’r un safleoedd pen y daith â’r rhai a restrir uchod.  
 
Dim ond yn yr Ardaloedd Risg Uchel ac Ymylol yn Lloegr a’r Ardaloedd TB Uchel yng Nghymru y gellir cymeradwyo 
Arwerthiannau Arbennig TB. 
 
Rhaid i arwerthiant arbennig TB fod wedi cael ei gymeradwyo ymlaen llaw gan yr Asiantaeth Iechyd Anifeiliaid a 
Phlanhigion (APHA) ac ni ellir ei gynnal ar y cyd ag unrhyw grynhoad arall. Ni chaniateir crynoadau eraill ar yr 
un safle oni bai eu bod wedi'u gwahanu'n glir o ran amser a bod trefniadau glanhau a diheintio addas ar waith, fel 
sy'n ofynnol gan y Gorchymyn Crynoadau Anifeiliaid. Yng Nghymru, ni all gwartheg o safleoedd â Statws heb TB 
Swyddogol (OTF) symud i safle arwerthiant arbennig TB tan y diwrnod canlynol. 
 
Yng Nghymru, ni chaniateir crynoadau eraill ar yr un diwrnod ag arwerthiant arbennig TB.  
 

Rhaid i unrhyw brynwr ddangos tystiolaeth i weithredwr yr arwerthiant ei fod yn bodloni'r meini prawf ar gyfer symud 
gwartheg o'r arwerthiant drwy gyflwyno ei gymeradwyaeth fel AFU/AFUE neu drwy gadarnhau y bydd y gwartheg 
yn mynd yn syth i gael eu lladd a rhoi gwybod i ba ladd-dy y byddant yn symud.  
 

Dim ond os ystyrir y bydd symud gwartheg i arwerthiant arbennig TB ac oddi yno yn peri risg dderbyniol yn dilyn 
Asesiad Risg Milfeddygol gan APHA y caiff trwyddedau eu rhoi ar gyfer gwneud hynny. 
 

Ffynhonnell y gwartheg 
 

Mae arwerthiannau arbennig ar gyfer gwartheg dan gyfyngiadau TB yn caniatáu i unrhyw wartheg dan gyfyngiadau 
TB nad ydynt yn ddarostyngedig i ofynion gwahardd symud Gorchymyn Rheoli Clefydau (Lloegr) 2003 a 
Gorchymyn Rheoli Clefydau (Cymru) 2003 (fel y'i diwygiwyd). Perchennog/ceidwad y gwartheg fydd yn gyfrifol am 
sicrhau nad oes anifeiliaid a allai gael TB wedi symud i'r safle gwreiddiol yn ystod y saith diwrnod blaenorol o dan 
amodau unrhyw drwydded gyffredinol neu unigol. 
 

Ni all adweithyddion amhendant heb eu datrys nac anifeiliaid sy'n aros i gael eu lladd fel adweithyddion i brawf TB 
neu gysylltiadau uniongyrchol fynd i mewn i'r arwerthiannau hyn. Gall adweithyddion amhendant wedi'u datrys sydd 
dan gyfyngiadau am weddill eu hoes fynd i mewn i arwerthiant arbennig TB cymeradwy: 
https://www.gov.uk/government/publications/general-licence-for-the-movement-of-resolved-inconclusive-reactor-
cattle-to-slaughter 
 

https://www.gov.uk/government/publications/general-licence-for-the-movement-of-resolved-inconclusive-reactor-cattle-to-slaughter
https://www.gov.uk/government/publications/general-licence-for-the-movement-of-resolved-inconclusive-reactor-cattle-to-slaughter

Safle pen y daith y gwartheg 
 

Mae'r holl wartheg sy'n mynd i mewn i arwerthiant arbennig TB yn ddarostyngedig i'r cyfyngiad bod yn rhaid iddynt 
gael eu hanfon ymlaen:  
 

 yn uniongyrchol i ladd-dy 

 yn uniongyrchol i AFU (yng Nghymru a Lloegr) neu AFUE (Lloegr yn unig). 
 
Mae'n bwysig iawn y caiff unrhyw wartheg sy'n mynd i mewn i'r arwerthiant eu nodi'n gywir â thagiau dwbl. Ni all 
gwartheg ddychwelyd i'r safle gwreiddiol ac ni allant gael eu hanfon ymlaen heb y dogfennau adnabod cywir. 
 

Arwerthiannau gwasgaru buches (Lloegr yn unig)  

 
Yn Lloegr, gall buches dan gyfyngiadau TB gynnal arwerthiant gwasgaru ar ffurf arwerthiant arbennig TB ar safle 
cymeradwy. Gan fod y gwartheg o un ffynhonnell, bydd angen trwydded i ddiystyru'r gwaharddiad symud am chwe 
diwrnod. Yn yr arwerthiannau hyn, gall gwartheg gael eu symud ymlaen i AFU/AFUE, i ladd-dy, neu yn ôl i'r safle 
gwreiddiol o dan amodau trwydded (TB16c). 
 
Dim ond os ystyrir y bydd y symudiad yn peri risg dderbyniol yn dilyn Asesiad Risg Milfeddygol gan APHA y caiff 
trwyddedau eu rhoi. 
 

Amodau  
 

Caiff arwerthiannau arbennig TB eu cymeradwyo yn ddarostyngedig i'r amodau a nodir isod.  
 

Mae'r amodau ar gyfer cymeradwyo arwerthiant arbennig TB ar gyfer gwartheg dan gyfyngiadau TB yn ychwanegol 
at yr amodau ar gyfer y Drwydded Crynoadau Anifeiliaid ac nid ydynt yn eu disodli. Rhaid dilyn y rhain yn gaeth bob 
amser. Gall methiant i wneud hynny arwain at ddiddymu'r gymeradwyaeth TB neu newid amodau cymeradwyo 
arwerthiant arbennig TB ar gyfer gwartheg dan gyfyngiadau TB. 
 

Os bwriedir i'r arwerthiant fod yn arwerthiant gwasgaru (Lloegr yn unig), bydd angen trwydded i ddiystyru'r 
gwaharddiad symud o dan y Gorchymyn Rheoli Clefydau hefyd.  
 
Gall Penaethiaid Milfeddygol Cyflawni yn y Maes/Swyddogion Arweiniol Milfeddygol Cymru ystyried cymeradwyo 
arwerthiannau arbennig ar gyfer gwartheg dan gyfyngiadau TB os yw'r safle arfaethedig yn cydymffurfio â'r amodau 
canlynol: 
 

 mae'r crynhoad wedi cael ei drwyddedu o dan y Gorchymyn Crynoadau Anifeiliaid ac, os yw yng Nghymru, 
mae wedi'i leoli yn yr Ardal TB Uchel  

 os yw'r arwerthiant ar gyfer gwasgaru buches, rhaid bod ganddo drwydded sy'n diystyru'r gwaharddiad 
symud am chwe diwrnod (Lloegr yn unig) 

 rhaid i wartheg o safleoedd dan gyfyngiadau TB fod wedi'u trwyddedu (TB16b) i fynd i mewn i'r arwerthiant 
TB ac oddi yno  

 rhaid i unrhyw wartheg sy'n cael eu symud i ladd-dy gael yr un archwiliad post mortem yn y lladd-dy â 
gwartheg sy'n cyrraedd yn uniongyrchol o safleoedd dan gyfyngiadau TB. Rhaid eu marcio ar hyd eu cefnau 
â streipen oren os ydynt yn cael eu hanfon i ladd-dy yn yr Alban 

 rhaid i wartheg sy'n dod i mewn i'r crynoadau hyn o safleoedd dan gyfyngiadau TB fod wedi cael 
canlyniadau prawf croen negatif yn ystod y 90 diwrnod blaenorol, ac eithrio lloi o dan 42 diwrnod oed 

 rhaid i'r trwyddedai sicrhau na fydd gwartheg o safleoedd dan gyfyngiadau TB yn mynd i mewn i'r farchnad 
oni chyflwynir trwydded (TB16b) ar yr un pryd ac ni chaiff ganiatáu i'r gwartheg hyn adael y safle oni 
chyflwynir trwydded (TB16b) ar yr un pryd sy'n cynnwys manylion safle pen y daith 

 gall adweithyddion amhendant wedi'u datrys sydd dan gyfyngiadau am weddill eu hoes yn Lloegr o 
safleoedd â statws Heb TB Swyddogol (OTF) fynd i mewn i arwerthiant arbennig TB yn Lloegr o dan 
drwydded gyffredinol sydd ar gael o GOV.UK ac sydd hefyd yn caniatáu iddynt deithio i AFU/AFUE yn 
Lloegr neu'n syth i gael eu lladd. Nid yw'n ofynnol i wartheg sy'n symud o dan y drwydded gyffredinol fod 
wedi cael prawf croen TB negatif cyn mynd i mewn i'r arwerthiant 

 gall adweithyddion amhendant wedi'u datrys sydd dan gyfyngiadau am weddill eu hoes yn Lloegr o 
safleoedd â statws OTF gal trwydded i fynd i arwerthiant arbennig TB yng Nghymru (Trwydded TB208) sydd 
hefyd yn caniatáu iddynt deithio i AFU/AFUE yng Nghymru neu Loegr neu i gael eu lladd 

 mae'r holl wartheg sy'n mynd i mewn i arwerthiant arbennig TB, ac eithrio adweithyddion amhendant wedi'u 
datrys sydd dan gyfyngiadau am weddill eu hoes fel y nodir uchod, yn ddarostyngedig i'r cyfyngiad bod yn 
rhaid iddynt gael eu hanfon ymlaen:  

o yn uniongyrchol i ladd-dy yng Nghymru a Lloegr 
o yn uniongyrchol i AFU (yng Nghymru a Lloegr), AFUE (yn Lloegr yn unig) neu  

https://www.gov.uk/government/publications/general-licence-for-the-movement-of-resolved-inconclusive-reactor-cattle-to-slaughter

o ar gyfer arwerthiannau gwasgaru yn Lloegr yn unig, yn ôl i'r safle gwreiddiol o dan amodau'r 
Drwydded (TB16c) a roddwyd i awdurdodi'r symudiad  

 rhaid i weithredwyr arwerthiannau gydymffurfio â gofynion y ddeddfwriaeth ganlynol a diwygiadau neu 
newidiadau dilynol:  

o Gorchymyn Crynoadau Anifeiliaid (Lloegr) 2010 
o Gorchymyn Lles Anifeiliaid (Cludo) (Lloegr) 2006Gorchymyn Rheoli Clefydau (Lloegr) 2003 
o Gorchymyn Cludo Anifeiliaid (Glanhau a Diheintio) (Lloegr) (Rhif 3) 2003 
o Gorchymyn Crynoadau Anifeiliaid (Cymru) 2007 
o Gorchymyn Lles Anifeiliaid (Cludiant) (Cymru) 2007 
o Gorchymyn Rheoli Clefydau (Cymru) 2003 
o Gorchymyn Cludo Anifeiliaid (Glanhau a Diheintio) (Cymru) (Rhif 3) 2003 
o Gorchmynion Lles Anifeiliaid mewn Marchnadoedd 1990 fel y'u diwygiwyd gan Gorchymyn Lles 

Anifeiliaid mewn Marchnadoedd (Diwygio) 1993 
o Rheoliadau Adnabod Gwartheg (Lloegr) 2007  
o Rheoliadau Adnabod Gwartheg (Cymru) 2007 
o Unrhyw barthau rheoli clefydau perthnasol 

 rhaid i'r safle trwyddedig allu dal yr uchafswm o wartheg a ragwelir 

 rhaid i unrhyw anifeiliaid sy'n dangos arwyddion clinigol o TB mewn marchnad gael eu cadw ar wahân ar 
unwaith a rhaid hysbysu APHA 

 dim ond pan gyflwynir trwydded ddilys ar gyfer symud anifeiliaid i safle'r arwerthiant y dylid gwneud hynny, a 
bydd yr anifeiliaid yn ddarostyngedig i amodau'r drwydded honno. Dim ond o dan drwydded y gellir symud 
yr anifeiliaid hyn o'r farchnad a dim ond pan gyflwynir yr hysbysiad cymeradwyo ar gyfer AFU/AFUE, neu 
fanylion y lladd-dy pen y daith y gellir cwblhau rhan pen y daith y Drwydded honno (TB16b neu TB208). 
Rhaid i unrhyw wartheg a gaiff eu symud allan o'r farchnad fynd yn syth i safle pen y daith, ynghyd â chopi 
o'r drwydded ac yn ddarostyngedig i amodau'r drwydded 

 rhaid i weithredwr y farchnad gwblhau'r drwydded gan roi manylion safle pen taith yr anifeiliaid, gan gopïo'r 
drwydded fel y bo angen os bydd gan nifer o wartheg fwy nag un safle pen taith. 

 gellir cymeradwyo arwerthiannau ar gyfer lloi o fewn arwerthiant arbennig TB, ond mae'r gofynion 
ychwanegol fel a ganlyn: 

o ni chaniateir anfon lloi sy'n 42 diwrnod oed neu'n hŷn i'r crynhoad oni fyddant wedi adweithio'n 
negatif i brawf twbercwlin o fewn y 90 diwrnod blaenorol  

o rhaid i staff y farchnad sicrhau bod pob pasbort yn cael ei wirio cyn dadlwytho unrhyw loi i mewn i'r 
crynhoad 

o rhaid i bob llo gael ei lwytho i'w anfon ymlaen i'r AFU/AFUE neu'r lladd-dy pen y daith (gyda'r 
drwydded wedi'i diweddaru fel sy'n ofynnol) o fewn pedair awr i werthu'r llo olaf. Gan na chânt eu 
gwerthu'n unigol, yn ymarferol, dylent gael eu symud oddi ar y safle cyn gynted â phosibl a 
dylid ystyried gwneud hyn o fewn pedair awr i'r llo olaf gyrraedd  

o rhaid hefyd ystyried yr amser a dreulir ar safle'r farchnad wrth sicrhau cydymffurfiaeth â Gorchymyn 
Lles Anifeiliaid (Cludo) (Lloegr) 2006 a/neu Orchymyn Lles Anifeiliaid (Cludo) (Cymru) 2007 

 unrhyw amodau eraill y bydd APHA yn tybio eu bod yn angenrheidiol neu'n briodol. 
 

Arolygiad cymeradwyo rhagarweiniol  
 

Yn dilyn cais ysgrifenedig gan weithredwyr y farchnad, a chyn y gellir derbyn unrhyw wartheg mewn arwerthiant 
arbennig ar gyfer gwartheg dan gyfyngiadau TB, rhaid i un o Filfeddygon APHA gynnal arolygiad cymeradwyo 
rhagarweiniol o'r farchnad.  
Bydd yr ymweliad yn ystyried cyflwr y safle, gan roi sylw arbennig i drefniadau ar gyfer diheintio, trin, llwytho a rhoi 
anifeiliaid mewn corlannau, presenoldeb cyfarpar golchi cerbydau, mynediad priodol a digon o staff. Fel rheol, 
rhoddir cyfle i Arolygydd Iechyd Anifeiliaid yr Awdurdod Lleol wneud sylwadau ar y cynnig ar y cam hwn.  
 

Dylai gweithredwyr lunio cynllun o'r safle sy'n nodi ble bydd yr arwerthiant arbennig ar gyfer gwartheg dan 
gyfyngiadau TB yn cael ei gynnal ac yn nodi sut y dylid gwahanu o ran amser rhwng arwerthiannau arbennig ar 
gyfer gwartheg dan gyfyngiadau TB a marchnadoedd eraill.  
  

Ar ôl cwblhau'r arolygiad cymeradwyo rhagarweiniol, neu ar ôl ystyried y cynigion gyda chynlluniau presennol, bydd 
gweithredwr y farchnad yn cael cymeradwyaeth i gynnal arwerthiant arbennig ar gyfer gwartheg dan gyfyngiadau 
TB ar y safle hwnnw yn ddarostyngedig i'r amodau a nodir yn y gymeradwyaeth (os bydd APHA yn cymeradwyo'r 
cais).  
 

Hyd y gymeradwyaeth 
 

Yn Lloegr, rhoddir cymeradwyaeth am dri mis o gyfnod prawf i ddechrau ac, ar ôl hynny, adolygir y ffordd y mae'r 
farchnad yn gweithio. Yn dilyn adolygiad llwyddiannus, cynhelir ymweliad adnewyddu blynyddol dirybudd gan un o 
Filfeddygon APHA i gadarnhau bod yr amodau cymeradwyo yn gymwys o hyd.  
 

http://www.opsi.gov.uk/SI/si2006/20063260.htm
http://www.opsi.gov.uk/si/si2003/20031729.htm
http://intranet/v1p3r/opsman/content/chp62/legislation.html
http://www.opsi.gov.uk/legislation/wales/wsi2007/wsi_20072425_en_1
http://www.opsi.gov.uk/legislation/wales/wsi2007/wsi_20071047_en_1
http://www.opsi.gov.uk/legislation/wales/wsi2003/20031966e.htm
http://www.opsi.gov.uk/legislation/wales/wsi2003/20031968e.htm
http://www.opsi.gov.uk/si/si1993/Uksi_19933085_en_1.htm
http://www.opsi.gov.uk/si/si1993/Uksi_19933085_en_1.htm
https://www.legislation.gov.uk/uksi/2007/529/regulation/1/made
https://www.legislation.gov.uk/wsi/2007/842/contents/made

Yng Nghymru, caiff arwerthiannau arbennig TB eu caniatáu o 1 Ionawr 2021 yn yr Ardal TB Uchel am gyfnod 
cychwynnol o 12 mis, a chaiff y polisi ei adolygu ar ôl hynny. Bydd APHA yn cynnal o leiaf ddau archwiliad yn ystod 
y flwyddyn. Os gwelir unrhyw achosion o ddiffyg cydymffurfio, bydd angen cynnal ymweliadau pellach. 
 
Rhaid i weithredwr yr arwerthiant sicrhau bod yr arwerthiant yn cydymffurfio â'r amodau y mae'r gymeradwyaeth yn 
ddarostyngedig iddynt. Mae hyn yn cynnwys rhoi cyhoeddusrwydd clir i'r amodau trwyddedu sy'n berthnasol i 
werthu neu brynu yn yr arwerthiannau hyn ymhlith gwerthwyr a phrynwyr. Os bydd trefniadau'r arwerthiant arbennig 
TB yn newid, er enghraifft o ganlyniad i newidiadau staffio neu waith atgyweirio strwythurol, fel na ellir cydymffurfio 
â'r amodau yn y gymeradwyaeth mwyach, yna bydd yn rhaid i'r gweithredwr gysylltu ag APHA a threfnu ymweliad 
archwilio pellach er mwyn caniatáu i gymeradwyaeth newydd gael ei rhoi.  
 
Hysbysiadau 
 

Pan fydd cymeradwyaeth wedi cael ei rhoi, rhaid i weithredwyr yr arwerthiant hysbysu APHA 
(APHA.CymruWales@apha.gov.uk  yng Nghymru a CSC.TBmarketreturns@apha.gov.uk yn Lloegr) a'r Awdurdod 
Lleol o leiaf bum diwrnod gwaith cyn unrhyw arwerthiant arbennig TB gan roi'r wybodaeth ganlynol: 
 

 dyddiad yr arwerthiant arfaethedig 

 nifer y gwartheg dan gyfyngiadau TB sydd wedi'u cofrestru neu'r uchafswm o wartheg dan gyfyngiadau TB  
a dderbynnir 

 o ba safle y caiff anifeiliaid dan gyfyngiadau TB eu symud (rhif y daliad (CPH), enw'r gwerthwr a chyfeiriad y 
fferm)  

 ai arwerthiant gwasgaru buches fydd y casgliad (Lloegr yn unig) 
 

Pan fwriedir cynnal y digwyddiadau hyn yn rheolaidd, megis unwaith y mis ar ddiwrnod penodol, neu'n wythnosol ac 
ati, yna gall hysbysiad blynyddol neu gyfnodol fod yn ddigonol. Os cytunir ar hyn, dylid sicrhau bod yr amserlen ar 
gyfer rhoi gwybod i'r Pennaeth Milfeddygol Cyflawni yn y Maes/Swyddog Arweiniol Milfeddygol Cymru yn glir i 
weithredwr y farchnad, ynghyd â'r angen i weithredwr y farchnad roi gwybod i APHA os bydd unrhyw newidiadau i'r 
amserlen yn digwydd yn ystod cyfnod yr hysbysiad. Caiff manylion y trefniadau hyn eu cynnwys yn y llythyr 
cymeradwyo (TR590). 
 

Rhaid i'r trwyddedai sicrhau bod yr holl berchenogion buchesi sy'n dod â gwartheg dan gyfyngiadau TB i'r 
arwerthiant: 
 

 yn rhoi gwybod i'r farchnad am eu manylion cyn y crynhoad, gan roi manylion yr anifeiliaid (h.y. dogfennau 
adnabod swyddogol a chyfanswm niferoedd) y maent am fynd â nhw a gwneud cais i APHA am drwydded i 
symud y gwartheg. Rhaid i unrhyw wybodaeth ychwanegol sy'n ofynnol gan y Rheoliadau Adnabod 
Gwartheg gael ei chynnwys mewn dogfen a gyflwynir gyda'r anifeiliaid 

 yn ymwybodol ac yn derbyn yn llawn na all unrhyw wartheg sy'n mynd i mewn i'r arwerthiant ddychwelyd i'r 
safle gwreiddiol, hyd yn oed os na chânt eu gwerthu, oni bai bod ganddynt Drwydded (TB16c) (dim ond ar 
gyfer arwerthiannau gwasgaru yn Lloegr y mae hyn yn gymwys). Rhaid bod gan y farchnad gynllun wrth 
gefn ar gyfer ymdrin ag anifeiliaid heb eu gwerthu.  

 yn cadarnhau bod dogfennau adnabod swyddogol a phasbortau eu hanifeiliaid yn gywir cyn mynd â nhw i 
mewn i'r farchnad, gan gynnwys sicrhau bod y gwartheg wedi cael tagiau dwbl. Caiff anifeiliaid â dogfennau 
adnabod anghywir mewn arwerthiant arbennig eu gwrthod ac ni chaniateir iddynt fynd ymlaen i gael eu 
lladd. Dylai gweithredwr y farchnad sicrhau bod trefniadau wrth gefn amgen priodol ar waith ar gyfer 
amgylchiadau o'r fath 

 yn cadw eu gwartheg yn ddigon glân iddynt allu cael eu symud ymlaen i gael eu lladd 

 yn cyflwyno dogfen Gwybodaeth am y Gadwyn Fwyd fel sy'n ofynnol er mwyn gallu symud gwartheg 
ymlaen i gael eu lladd 

 yn gwneud cais i APHA am y trwyddedau symud angenrheidiol o leiaf saith diwrnod gwaith cyn yr 
arwerthiant (gweler isod)  

 yn sicrhau bod gwartheg sy'n mynd drwy'r crynhoad wedi cael prawf twbercwlin negatif o fewn y 90 diwrnod 
blaenorol (neu eu bod yn lloi o dan 42 diwrnod oed neu'n adweithyddion amhendant wedi'u datrys sydd dan 
gyfyngiadau am weddill eu hoes yn Lloegr, sy'n symud o dan y drwydded gyffredinol). 

 
Rheoli'r broses o symud gwartheg drwy arwerthiant arbennig TB  
 

Bydd gwerthwyr yn rhoi gwybod i'r arwerthwyr eu bod yn bwriadu symud gwartheg dan gyfyngiadau i'r arwerthiant 
ac yn cyflwyno rhestr o fanylion adnabod (rhifau clust) y gwartheg a fydd yn mynd i'r arwerthiant ymlaen llaw ac o 
leiaf saith diwrnod gwaith cyn yr arwerthiant. 
 

Rhaid i berchenogion gwartheg a gaiff eu cofrestru ar gyfer arwerthiant wneud cais i APHA am drwydded i wartheg 
fynd i arwerthiant o'r fath o leiaf saith diwrnod gwaith cyn yr arwerthiant:  

 caiff y Drwydded (TB16b) ei rhoi ar gyfer symud gwartheg drwy arwerthiant arbennig TB ar gyfer gwartheg 
dan gyfyngiadau TB  
 

(Ni all y Drwydded (TB24b) gael ei defnyddio ar gyfer symud gwartheg drwy arwerthiant arbennig TB ar 
gyfer gwartheg dan gyfyngiadau TB). 
 

Bydd APHA yn cyflawni asesiad risg milfeddygol er mwyn sicrhau bod y symudiad yn peri risg isel. 
 

Os bydd y prynwr yn bwriadu symud gwartheg i AFU/AFUE, rhaid iddo gyflwyno'r hysbysiad cymeradwyo i 
weithredwr y farchnad cyn prynu unrhyw wartheg neu eu symud o'r arwerthiant. Caiff manylion yr AFU/AFUE neu'r 
lladd-dy y caiff y gwartheg eu symud iddo eu hychwanegu at y drwydded a rhaid i'r drwydded gael ei chludo gyda'r 
gwartheg pan gânt eu symud. Rhaid i'r gwartheg gael eu symud yn uniongyrchol i'r safle a nodir ar y drwydded. 
 

Rhaid i'r drwydded gael ei chopïo ddigon o weithiau i sicrhau y bydd pob llwyth o wartheg a symudir o dan y 
drwydded honno yn teithio gyda chopi a bod safle pen taith y gwartheg wedi cael ei nodi. 
 

Rhaid i wartheg a gaiff eu hanfon ymlaen i ladd-dy yn yr Alban gael eu marcio ar hyd eu cefnau â streipen oren. 
 

Rhaid i weithredwr y farchnad lunio rhestr, yn ôl daliad gwreiddiol, o'r holl wartheg dan gyfyngiadau TB a werthir. 
Rhaid i'r rhestr gynnwys: 
 

 rhif daliad (CPH) ac enw'r gwerthwr 

 manylion adnabod swyddogol yr anifail 

 enw a CPH y prynwr  

 AFU/AFUE neu ladd-dy pen y daith 
 

Rhaid anfon y rhestr hon yn electronig i APHA (APHA.CymruWales@apha.gov.uk  yng Nghymru a 
CSC.TBmarketreturns@apha.gov.uk yn Lloegr) yn unol â'r wlad lle y caiff y crynhoad ei gynnal, o fewn 24 awr i 
ddiwedd yr arwerthiant. 
 

Bydd APHA yn cynnal gwiriad 10% ar ffurflenni er mwyn asesu i weld a yw anifeiliaid wedi cyrraedd pen y daith yn 
gywir yn ôl y System Olrhain Gwartheg. 
 

Anifeiliaid yn aros dros nos  
 

Ni chaniateir i wartheg gyrraedd safle arwerthiant arbennig TB y noson cyn yr arwerthiant am eu bod yn dod o 
safleoedd dan gyfyngiadau TB. 
  

Dylai gwartheg adael y farchnad cyn gynted â phosibl ar ôl i'r arwerthiant ddigwydd ac, ym mhob achos, 
cyn i anifeiliaid nad ydynt dan gyfyngiadau gyrraedd y safle.   
 
Yng Nghymru, ni all gwartheg o safleoedd OTF symud i safle arwerthiant arbennig TB tan y diwrnod canlynol. 
  

Diheintio'r farchnad  
 

Rhaid i'r safle a'r offer a ddefnyddir ar gyfer yr arwerthiant gael eu glanhau a'u diheintio cyn ac ar ôl yr arwerthiant, 
yn unol â Gorchymyn Crynoadau Anifeiliaid (Lloegr) 2006 neu Orchymyn Crynoadau Anifeiliaid (Cymru) 2010 gan 
ddefnyddio diheintydd a gymeradwywyd ar gyfer TB ar y crynodiad sy'n ofynnol ar gyfer ‘Gorchmynion 
Twbercwlosis’  

 
 
 
 
 
 

 

Mae APHA yn un o Asiantaethau Gweithredol Adran yr Amgylchedd, Bwyd a Materion Gwledig ac mae hefyd yn gweithio ar ran 
Llywodraeth yr Alban, Llywodraeth Cymru a'r Asiantaeth Safonau Bwyd i ddiogelu iechyd anifeiliaid a phlanhigion er budd pobl, yr 

amgylchedd a'r economi. 

